
 

  

ᐅᓗᕆᐊᓇᖅᑐᑦ ᓇᐹᖅᑐᑦ  

   ᓴᓇᕐᕈᑎᒃᑯᕕᖕᒥᑦ ᐱᕐᕈᓗᐊᕿᑦᑕᐃᓕᓂᕐᒧᑦ    

   ᐅᖃᖃᑎᒋᓐᓂᖅ 

ᑎᑎᕋᕐᓗᒋᑦ ᐱᓕᕆᐊᖑᓛᖅᑐᑦ ᐅᕝᕙᓘᓐᓃᑦ 

ᐱᓕᕆᐊᕆᔭᐅᓛᖅᑐᑦ ᐃᖅᑲᓇᐃᔭᖅᑐᓂᒃ 

“ᐅᓗᕆᐊᓇᖅᑐᓂᒃ ᓇᐹᖅᑐᓂᒃ”: 
  

  

  

  

 

ᑭᓲᖕᒪ “ᐅᓗᕆᐊᓇᖅᑐᑦ ᓇᐹᖅᑐᑦ”? 

ᒪᑯᐊ ᓇᐹᖅᑐᓂᒃ ᐃᑭᑦᑐᑦ ᓇᐹᖅᑐᓂᒃ 

ᐃᑭᑎᑦᑎᐊᓂᖏᑦᑕᕌᖓᑕ ᐅᓗᕆᐊᓇᖅᑎᑦᑎᕙᖕᒪᑕ. 

ᑕᐃᒪᓕ ᑕᒪᒃᑯᐊ ᓇᐹᖅᑐᑦ ᐅᕐᕈᑐᐃᓐᓇᕆᐊᖃᓕᖅᖢᑎᒃ 

ᓱᕋᒃᐸᓪᓕᐊᓗᑎᒡᓘᓐᓃᑦ. ᐅᑯᐊ ᐅᓗᕆᐊᓇᓕᖅᐸᒃᑐᑦ 

ᐃᖅᑲᓇᐃᔭᖅᑎᓄᑦ ᑕᒫᓂ ᐃᖅᑲᓇᐃᔭᖅᑐᓂᒃ, ᐊᒻᒪᓗ 

ᓇᐹᖅᑐᓕᕆᔨᑐᐃᓐᓇᐅᙱᑦᑐᓄᑦ ᑭᓯᐊᓂᓕ 

ᐊᖑᓇᓱᒃᐸᒃᑐᓄᑦ ᐊᒻᒪ ᓂᕿᓕᕆᔨᐅᕙᒃᑐᓄᑦ. 
 

ᓇᐹᖅᑐᐃᑦ ᐃᑭᑦᑐᕕᓂᕐᒧᑦ ᐱᐅᔪᓐᓃᕐᓯᒪᔪᑦ ᐊᒻᒪ 

ᐊᐃᕋᖏᑦ ᐃᑭᓯᒪᒃᐸᑕ ᑕᐃᒪᓕ ᐅᖃᐅᓯᕆᔭᐅᕙᒃᑐᑦ 

“ᐅᓗᕆᐊᓇᖅᑐᑦ ᓇᐹᖅᑐᓂᒃ”. ᖃᖓᑐᐃᓐᓇᖅ 

ᐅᕐᕈᑐᐃᓐᓇᕆᐊᖃᓕᖅᖢᑎᒃ ᐱᓗᐊᕐᑐᒥ ᐊᓄᕆᒧᑦ.  
 

ᐅᓗᕆᐊᓇᖅᑐᑦ ᓇᐹᖅᑐᑦ ᓇᓗᓇᐃᖅᑕᐅᑐᐃᓐᓇᕆᐊᓖᑦ 

ᐃᖅᑲᓇᐃᔭᖅᕕᖕᒧᑦ ᐅᓗᕆᐊᓇᕐᓂᖏᓐᓂᒃ ᐅᑯᓄᖓ: 

• ᓇᓃᓐᓂᖓᓄᑦ ᓇᐹᖅᑐᖅ 

• ᖃᓄᑎᒋ ᐅᕕᖓᓂᖓᒍᑦ 

• ᖃᓄᑎᒋ ᐃᑭᓯᒪᓂᖓᒍᑦ ᑕᓕᖏᑦ ᐊᒻᒪ 

ᐊᐃᕋᖏᓪᓘᓐᓃᑦ 

• ᖃᐅᔨᒪᓇᙱᑦᑐᓄᑦ ᖁᓛᒍᑦ 

ᖃᓄᐃᓕᖓᓂᖏᓐᓄᑦ 
 
 

ᑕᑯᒋᐊᕐᓗᒍ: ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᐃᑦ – ᐃᓚᖓ 12 

(ᐃᖅᑲᓇᐃᔭᖅᑎᑦᑎᔪᑦ ᐱᓕᕆᐊᒃᓴᖏᑦ), 13 (ᐃᖅᑲᓇᐃᔭᖅᑐᑦ 

ᐱᓕᕆᐊᒃᓴᖏᑦ), 18 (2)(e) (ᐊᔪᕈᓐᓃᕐᓴᖅᑎᑦᑎᓂᖅ 

ᐃᖅᑲᓇᐃᔭᖅᑐᓂᒃ) 

 
ᓇᓗᓇᐃᖅᓯᓂᖅ ᐅᓗᕆᐊᓇᖅᑐᓂᒃ ᐊᒻᒪ 

ᐊᐅᓚᑕᐅᔾᔪᑎᖏᓐᓂ 
 

ᐃᖅᑲᓇᐃᔭᖅᑐᑦ ᐊᒻᒪ ᑲᒪᔨᐅᔪᑦ ᖃᐅᔨᓴᕐᓗᑎᒃ 

ᐅᓗᕆᐊᓇᕋᔭᖅᑐᑦ ᖁᐊᕐᓵᕐᓇᖅᑐᓂᒡᓗ 

ᐃᖅᑲᓇᐃᔭᕐᕕᖏᓐᓂᒃ. ᐃᓚᖃᕈᓂ ᐃᑭᓯᒪᓂᑯᓂᒃ 

ᑕᐃᒪᓕ ᐅᓇ ᖃᐅᔨᓴᕐᓂᖅ ᐃᓚᖃᕈᓐᓇᖅᑐᖅ 

ᐱᕐᕈᓗᐊᕿᑦᑕᐃᓕᓂᕐᒧᑦ ᐅᓗᕆᐊᓇᕋᔭᖅᑐᓂᒃ  

 

 

 

ᐊᒃᑐᐊᔪᓂᒃ ᐅᓗᕆᐊᓇᖅᑐᓂᒃ ᓇᐹᖅᑐᓂᒃ. 

ᐋᖅᑭᒃᓱᐃᓗᑎᒃ ᐱᕐᕈᓗᐊᕿᑦᑕᐃᓕᓂᖅᒧᑦ ᐸᕐᓇᐅᑎᒃᓴᓂᒃ 

ᒪᑯᐊ ᐅᓗᕆᐊᓇᖅᑐᑦ ᐃᓱᒪᒋᓗᒋᑦ. ᒪᑯᐊ 

ᐃᓱᒪᒋᖃᓯᐅᑎᓗᒋ: 

 

• ᐅᕐᕈᔭᑦᑐᑦ ᓇᐹᖅᑐᑦ: ᓇᐹᖅᑐᖅ ᑕᑯᓪᓗᒍ 

ᖃᓄᐃᖅᑰᔨᙱᒃᑲᓗᐊᖅᐸᑦ ᑕᐃᒪᓕ 

ᐅᕐᕈᑐᐃᓐᓇᕆᐊᖃᕐᒪᑦ ᐊᐃᕋᖏᑦ ᐱᐅᔪᓐᓃᖅᓯᒪᒃᐸᑕ, 

ᐅᕝᕙᓘᓐᓃᑦ ᐃᑭᑦᑐᕕᓂᕐᒧᑦ ᐊᕙᓗᖓ 

ᐱᐅᔪᓐᓃᕐᓯᒪᒃᐸᑦ.  
 

• ᑲᑕᒃᐸᓪᓕᐊᔪᑦ ᓇᐹᖅᑐᒥ: ᐃᑭᑦᑐᕕᓂᒃᑰᕐᓗᓯ ᖁᒻᒧᑦ 

ᑕᑯᒋᐊᓚᐅᖅᐸᒡᓗᓯ. ᐅᔾᔨᕆᓗᒋᑦ ᐃᑭᑦᑐᕕᓂᐅᓂᕐᒧᑦ 

ᓇᐹᖅᑐᑦ ᐱᐅᔪᓐᓃᕐᓯᒪᔭᕆᐊᒃᓴᖏᓐᓂᒃ ᐊᒻᒪᓗ 

ᓇᐹᖅᑑᑉ ᐃᓚᖏᓐᓂᒃ. ᓄᖅᑲᖓᕙᙱᓪᓗᓯ 

ᐃᑭᑦᑐᕕᓂᐅᑉ ᓇᐹᖅᑑ ᐊᑖᓂ. 
 

• ᐊᓄᕆ ᐊᒻᒪ ᓯᓚ ᖃᓄᐃᓕᖓᓂᖓ: ᐊᓄᕌᖅᑎᓪᓗᒍ 

ᐅᓗᕆᐊᓇᕐᓂᕐᓴᐅᕙᒃᑐᑦ ᓇᐹᖅᑐᐃᑦ 

ᐅᓗᕆᐊᓇᖅᑐᒦᑦᑐ ᐊᒻᒪ ᑲᑕᕝᕕᐅᑐᐃᓐᓇᕆᐊᓖᑦ 

ᑖᒃᑯᓇᙵᑦ.  
 

• ᐃᓄᑑᑦᑕᐃᓕᒪᓗᓯ ᐃᖅᑲᓇᐃᔭᖅᑎᓪᓗᓯ: 

ᐃᖅᑲᓇᐃᔮᕆᔭᐃᑦ ᐱᓕᕆᔭᕆᐊᖃᕐᓇᖅᐸᑦ 

ᐃᑭᓐᓂᑯᓂᒃ ᐃᖅᑲᓇᐃᔭᖅᑎᐅᔪᑦ 

ᐃᓄᑑᑎᑦᑕᐃᓕᕙᒡᓗᒋᑦ. 

 
ᕿᒥᕐᕈᔾᔪᑏᑦ 

ᐱᓕᕆᖃᑎᒋᔭᑎᑦ ᑐᓴᐅᒪᕝᕕᒋᓇᓱᒡᓗᒋᑦ 

ᐅᓗᕆᐊᓇᖅᑐᓂᒃ ᐊᒻᒪ ᖁᐊᕐᓵᕐᓇᖅᑐᓂ 

ᖃᐅᔨᓴᕐᓂᐊᕐᓗᑎᒃ ᐊᒻᒪᓗ ᐸᕐᓇᐅᓯᐅᖅᓯᒪᓗᑎᒃ 

ᐱᕐᕈᓗᐊᕿᑦᑕᐃᓕᓂᕐᒧᑦ ᐸᕐᓇᐅᑎᓂᒃ. 

 

• ᑕᕝᕙᓂ ᐃᖅᑲᓇᐃᔭᕐᕕᐅᔪᒥᒃ ᓇᐹᖅᑐᑦ ᐊᐃᕋᖏᑦ 

ᐱᐅᔪᓐᓃᕐᓯᒪᑐᐃᓐᓇᕆᐊᖃᖅᐹᑦ? 

• ᒪᓂᕋᖅ ᐊᒃᑐᖅᑕᐅᓂᑰᕙ ᐃᑭᑦᑐᕕᓂᕐᓄᑦ 

ᖃᑦᑎᕆᔨᓄᓪᓘᓐᓃᑦ ᐱᓕᕆᐊᖃᖅᑐᕕᓂᕐᓄᑦ ᑕᒫᓂ? 

• ᓯᓚ ᖃᓄᐃᓕᖓᓂᐊᖅᑰᕐᒪᑦ? 

• ᐃᑭᑦᑐᕕᓂᕐᒥ ᓴᓇᙱᑦᑐᓐᓇᖅᑰᖅᐹ? 

• ᐊᔪᕐᓇᖅᐸᑦ ᖃᓄᐃᑦᑐᓂᒃ ᐱᓕᕆᔾᔪᑎᓕᕆᓂᒃᑯᑦ 

ᐊᐅᓚᑦᑎᓂᒃᑯᓪᓗ ᐋᖅᑭᒃᓯᓯᒪᕙᑦ 

ᐅᓗᕆᐊᓇᖅᑐᒦᑎᑦᑎᑦᑕᐃᓕᓂᕐᒥᒃ 

ᐃᖅᑲᓇᐃᔭᖅᑎᓂᒃ? 

• ᓇᖕᒥᓂᖅ ᐱᕐᕈᓗᐊᕿᑦᑕᐃᓕᔾᔪᑎᓂᒃ 

ᐱᖁᑎᖃᕆᐊᖃᖅᐹᑦ ᐊᐅᓚᑦᑎᓂᕐᒧᑦ 

ᐃᓚᒋᔭᐅᔪᒃᓴᓂᒃ? 


